
	1.
	Ֆինանսների նախարարության
գրություն


	
Ուսումնասիրելով Գնման գործընթացը սահմանելու մասին ՀՀ կառավարության որոշման նախագիծը, առաջարկում ենք՝

· հստակեցնել այն պատվաստանյութերը, որոնց ձեռքբերման նպատակով 2020թ. կազմակերպվող ընթացակարգերի նկատմամբ կիրառվելու է նախագծով սահմանվող բացառությունը: Միաժամանակ ներկայացված չեն հիմնավորումներ բացառությունը բոլոր դեպքերի նկատմամբ կիրառելու համար.

· նկատի ունենալով, որ նախագծի ընդունման և ուժի մեջ մտնելու համար կպահանջվի շուրջ տաս աշխատանքային օր, որից հետո միայն հնարավոր կլինի չկայացած հայտարարել ընթացակարգը և կազմակերպել նոր գործընթաց, առաջարկում ենք նախագծում նշված ընթացակարգը չկայացած հայտարարելու փոխարեն ՀՀ առողջապահության նախարարությունը հրավերում փոփոխություններ կատարելու ձևով վերանայի որակավորման ապահովման ներկայացման պահանջը՝ նախագծի պահանջները տարածելով հրավերում փոփոխությունը կատարելու օրվանից հետո ծագող հարաբերությունների վրա: Ընդ որում, հարկ է նկատի ունենալ, որ այդ դեպքում, հայտերի ներկայացման վերջնաժամկետի հաշվարկը կսկսվի փոփոխություն կատարելու օրվանից (մրցույթը հայտարարվել է 2020թ. ապրիլի 17-ին, իսկ հայտերի ներկայացման վերջնաժամկետը սահմանվել է 2020թ. մայիսի 29-ը): 
	1. Այն պատվաստանյութերը, որոնց վրա կտարածվի սույն նախագիծը նշված են տեղեկանք-հիմնավորման մեջ: Դրանք այն պատվաստանյութերն են, որոնք ՄԱԿ-ի կողմից չեն ձեռք բերվում` 12.05.18թ. թիվ 489-Ն որոշման համաձայն: Անհրաժեշտ պատվաստանյութերը ներառվել են նաև որոշման նախագծում: Բացառությունը սահմանված է ոչ թե բոլոր, այլ միայն 2020թ. կարիքների համար անհրաժեշտ դեռևս ձեռք չբերված պատվաստանյութերի (բացառությամբ տուլարեմիայի) համար: Նախագծով հստակ գնման ընթացակարգ սահմանված չէ, քանի որ մրցույթի չկայացման դեպքում (նախահաշվային գնից բարձր լինելու, պայմանագիր չկնքելու) բանկային երաշխիքի ներկայացումը կրկին խնդիր կկդառնա նոր ընթացակարգի համար: 
2. Նախագծով գնման ընթացակարգը չեղարկվում է, քանի որ նախատեսվում է որոշումը ընդունելուց հետո ոչ թե փոփոխություն կատարել հրավերում, այլ նոր հրատապ բաց մրցույթ հայտարարել: Քանի որ բաց ընթացակարգի հայտարարման դեպքում չի բացառվում ՀՀ պատվաստանյութերի անընդմեջ մատակարարման ընդհատում: 

	2. 
	Արդարադատության նախարարության

գրություն
	«Գնման գործընթացը սահմանելու մասին» ՀՀ կառավարության որոշման նախագծի նախաբանում հղում է կատարվել Հայաստանի Հանրապետության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետին, համաձայն որի՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր:

        Այս առումով հարկ է նշել, որ հիշալ դրույթի բովանդակային վերլուծությունից պարզ է դառնում, որ ՀՀ կառավարության որոշմամբ կարող են սահմանվել գնման գործընթացի առանձնահատկություններով պայմանավորված և հիշյալ կարգով չնախատեսված նորմեր, ինչն ամենևին չի ենթադրում, որ Հայաստանի Հանրապետության 2017 թվականի մայիսի 4-ի N 526-Ն որոշմամբ հաստատված գնումների գործընթացների կազմակերպման կարգով նախատեսված նորմերը և պահանջները կառավարության որոշմամբ կարող են նաև չսահմանվել: Հետևաբար առանց բավարար հիմնավորման և գնման գործընթացի իրականացման նախագծի ընդունման իրավական հիմքի և միայն Հայաստանի Հանրապետության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետին հղում կատարելով գնման գործընթացի իրականացումը և կարգի որոշ դրույթների չկիրառումը իրավաչափ համարվել չի կարող:

         Տվյալ պարագայում, առաջարկում ենք վերանայել Հայաստանի Հանրապետության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետին կատարված հղումը և հաշվի առնելով նախագծի հիմնավորման դրույթները՝ գնման գործընթացն իրականացնել գնումների գործընթացների կազմակերպման կարգի իրավական կարգավորման շրջանակում՝ նախագծի նախաբանում հղում կատարելով հիշյալ կարգի համապատասխան դրույթներին:

         2. Նախագծի վերնագրում «սահմանելու» բառն անհրաժեշտ է փոխարինել «կազմակերպելու» բառով՝ նկատի ունենալով ՀՀ կառավարության 2017 թվականի մայիսի 4-ի թիվ 526-Ն որոշման պահանջները։          
	Ընդունվել է և կատարվել համապատասխան փոփոխություն:

